
القيمة ٤: الاحترام
الهدف

تعليم الطفل أن كل شخص له قيمة ويستحق الاحترام.

نقطة مهمة للمعلم:
الأطفال قد يظنون أن الاحترام يكون فقط للكبار أو لمن يحبونهم.

لكن الاحترام يظهر مع الجميع:

• الأصدقاء

• الإخوة

• المختلفين معنا

• حتى الأشخاص الذين يضايقوننا

لعبة: ممنوع اللمس
الأدوات: 

•	 20–30 كرة بلاستيك أو أي عدد أو كور ملونة.

•	 سلتين أو جردلين لكل فريق.

•	 أقماع لتحديد الملعب.

تجهيز اللعبة:

•	 اعمل فريقين.

•	 كل فريق يقف عنده سلة فاضية.

•	 في منتصف الملعب حطي كل الكور في سلة كبيرة أو داخل دائرة.

 طريقة اللعب: 
أول ما تصفر، أول لاعب من كل فريق يجري ناحية الكور.

ياخد كورة واحدة فقط ويرجع يحطها في سلة فريقه.

بعدها يلمس إيد زميله، وزميله يجري... وهكذا )سباق تتابع(.

قوانين اللعبة )ودي أهم حاجة(

•	 ممنوع تزق أي لاعب.

•	 ممنوع تخبط في حد عمد.

•	 ممنوع تشد الكورة من إيد حد.

•	 ممنوع تقفل الطريق على لاعب تاني.

لو حد عمل أي حاجة من دول:

يرجع الكورة لمكانها.

أو يقف 5 ثواني قبل ما يكمل )حسب اللي يناسبك(.

ليه اللعبة حماسية؟

هيبقى كل الأطفال بيجروا على نفس مكان الكور في نفس الوقت، وهيحصل 
زحمة، وكل واحد عايز يسبق التاني. التحدي الحقيقي إنهم يكسبوا من غير زق أو 

خناقة.

إعلان الفائز: 

بعد ما كل الكور تخلص، الفريق اللي جمع أكبر عدد هو الفائز. 

الربط بالهدف )في دقيقة(:

اسأليهم:

»إيه أصعب حاجة في اللعبة؟«

قولي:

»بالضبط، كان ممكن حد يكسب بالغلط أو بالزق، 

لكن ساعتها هيكون كسب من غير احترام. 

داود كان يقدر يؤذي شاول وينتصر، لكنه احترمه وما أذاهوش. 

الاحترام بيبان وإحنا مختلفين أو بنتنافس، مش بس وإحنا أصحاب.«

شرح القصة
في قصة داود وشاول ركّّز أن:

شاول كان يؤذي داود…

ومع ذلك داود لم يهينه أو ينتقم منه.

ساعد الأطفال يفهموا:

أن الاحترام الحقيقي يظهر حتى وقت الغضب والخلاف. 

الرسالة النهائية:
»أعامل الناس باحترام لأن الله 

يحبهم مثلما يحبني.«


